
REPUBLIKA E SHQIPERISE

KOMISIONI QENDROR I ZGJEDHJEVE

[image: image2.jpg]



V E N D I M

PËR SHQYRTIMIN E KËRKESËS SË PARTISË DEMOKRATIKE PËR NDRYSHIMIN E VENDNDODHJES SË QV NR.1959 DHE QV NR. 1959/1 TË KZAZ- 53
Komisioni Qendror i Zgjedhjeve në mbledhjen e datës 13.04.2011, me pjesëmarrjen e:
Arben

RISTANI-


Kryetar

Artan

LAZAJ-


Anëtar

Hysen

OSMANAJ-


Anëtar

Klement
ZGURI-


Anëtar

Pandeli
VARFI-


Anëtar

Vera

SHTJEFNI-


Anëtar

Shqyrtoi çështjen me

KËRKUES:

Partia Demokratike. 
   OBJEKT:
Shqyrtimi i kërkesës së Partisë Demokratike për ndryshimin e vendndodhjes së QV nr. 1959 dhe QV-së nr. 1959/1 të KZAZ-së nr. 53.

BAZË LIGJORE: 

Neni 21, pika 1 dhe neni 49 pika 1, gërma b dhe neni 62, pika 4 i ligjit të Ligjit nr. 10019, datë 29.12.2008 “Kodi Zgjedhor i Republikës së Shqipërisë”, dhe udhezimi nr. 3, datë 05.03.3009 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet” 
KQZ pasi shqyrtoi kërkesën e paraqitur dhe dëgjoi diskutimet e përfaqësuesve të partive politike,
V Ë R E N
Me shkresën nr. 2092 prot, datë 06.04.2011 drejtuar Komisionit Qendror të Zgjedhjeve, Partia Demokratike ka paraqitur kërkesën për ndryshimin e vendndodhjes së QV-së nr.1959 dhe QV-së nr. 1959/1 të KZAZ-së nr. 53

Në shkresësn e tyre drejtuar KQZ-së, Partia Demokratike pretendon se Kryetari i Komunës së Njësisë Bashkiake nr.9 z. Armond Halebi ka vendosur ndryshimin e vendndodhjes të disa QV-ve dhe konkretisht QV nr.1959 dhe QV-së nr. 1959/1 të KZAZ-së nr. 53 duke i zhvendosur nga teritori kompakt i zonës 1959, duke i dërguar tek Parku i Udhëtarëve që ndodhet në teritorin e një zone tjeter votimi. Kjo zhvendosje e realizuar nga z. Armond Halebi është në kundërshtim të hapur me kodin zgjedhor dhe pikërisht me nenin 62, pika 1 dhe 4 dhe në konflikt të hapur interesi, pasi kandidati i Partisë Socialiste kërkon të ç’orientojë votuesit e këtyre dy QV-ve, pasi ato votojnë dukshëm në favor të Partisë Demokratike. Vendodhja e këtyre QV-ve ka qënë në teritorin e zonës së votimit tek ish Uzina Dinamo ose në ambjente private të cilat e kanë vendodhjen në qendër të zonës së qendrës së votimit. Përparësi në përcaktimin e vendodhjes së Qendrës së votimit është ambjenti publik, por kur ky plotëson kushtet e përcaktuara në nenin 49, 62, 93 të Kodit Zgjedhor. Neni 62, pika 4 e Kodit Zgjedhor përcakton se Kryetari i i Njësisë së Qeversisjes Vendore përcakton vendodhjen e QV-së në të njëjtën adresë me atë të zgjedhjeve të fundit. Dega e PD-së Tiranë i është drejtuar me shkresë z. Armand Halebi por është kthyer një përgjigje negative.

Për sa më sipër Partia Demokratike kërkon që këto qëndra votimi të mbeten në ambjentet private të cilat kanë shërbyer edhe në zgjedhjet e fundit si të tilla.

KQZ në mbledhjen e datës 13.04.2011 mori në shqyrtim kërkesën e paraqitur nga Partia Demokratike. Për të ndihmuar shqyrtimin e kërkesës KQZ vendosi të thëras për të dhënë shpjegime dhe Kryetarin e Njësisë Bashkiake nr. 9. Pas paraqitjes së pretendimeve nga ankuesi KQZ ftoi përfaqësuesin e Kryetarit të Njësisë Bashkiake nr. 9 të japë shpjegime.

Sipas Përfaqësuesit të Kryetarit të Njësisë Bashkiake nr. 9 vendndodhja e QV është bërë sipas kërkesave të Kodit Zgjedhor. Vendodhja e dy QV-ve 1959 dhe 1959/1 vërtet është bërë jashtë zonës së Qendrës së Votimit por në një distancë shumë të afërt me të.

KQZ shqyrtoi dhe hartat dhe shkresat nr.531, datw 06.04.2011 dhe nr.1622/1, datw 02.11.2010 te derguara nga Z. Armond Kalaja dhe konstaton se Z. Halebi me cilësinë e Kryetarit të Njësisë Bashkiake nr. 9 me shkresen nr. 1622/1, datë 02.11.2010 ka vendosur fillimisht, sipas listës paraprake të zgjedhësve  se vendndodhja e QV objekt shqyrtimi  të ishtë në ambjentet private ku ishin dhe në zgjedhjet e fundit për Kuvendin 2009. Kryetari i Njësisë Bshkiake nr.9 pas përcaktimit të vendndodhjes së QV-ve sipas listës paraprake në mbështetje të nenit 50 të Kodit Zgjedhor ka kryer lajmërimin me shkrim për cdo zgjedhës të përfshirë në listat paraprake për vendodhjen e QV etj.
Me shkresën nr. 531, datë 06.04.2011, drejtuar KQZ-së Z. Armond Halebi ka ndryshuar vendndodhjen e këtyre QV-ve nga ambjentet private të cilat janë brenda zonës së Qendrës së votimit në ndërtesë në përdorim të administratës publike, konkretisht Bashkisë së Tiranës sic është Parku i Autobuzëve.
Nga më sipër në bazë të njoftimit të bërë nga Kryetari i Njësisë, del qartë se zgjedhësit e QV nr. 1959 dhe QV 1959/1 janë në dijeni se vendndodhja e qendarve të tyre te votimit do të jetë në ambjentet private sikundër dhe ne zgejdhjet për Kuvendin 2009

Nga shqyrtimi i Hartave të QV-ve të ZAZ nr. 53 dhe shkresave të sipërcituara del se Vendndodhja e këtyre QV-ve është është jashtë zonës së qendrës së votimit dhe në një distancë dukshëm të largët për zgjedhësit. Këto veprime janë haptazi në kundërshtim me nenin 62, pika 4 të Kodit Zgjedhor dhe udhëzimit të KQZ-së nr. 3, datë 05.03.2009  Kryetari i Njësisë Bashkiake nr. 9 është dhe në cilësinë e kandidatit për kryetar të NJB nr. 9 i propozuar nga Koalicioni Aleanca për të Ardhmen dhe ne këto kushte ka interes direkt për bërë këto veprime. Rezultati i zgjedhjeve për keto qendra votimi ne dy zgjehdjet e fundit ka qene ne favor të partisë Demokratike. Ndryshimi vendndodhjes së këtyre QV- vetem 30 ditë para datës së zgjedhësve pasi zgjedhësve u është bërë njftimi për një vendndodhje tjetër, shkaktojnë dukshëm coroditje të  zgjedhësve për vendin se ku duhet të shkojën ditën e zgjedhjeve për të votur, duke cënuar një nga të drejtat e tyre kushtetuese të drejtën e votës. Këto veprime të kryetarit të NJB nr. 9 ne kundërshtim të hapur me ligjin, KQZ si institucioni më i lartë shtetëror i cili administron dhe kontrollon procesin zgjedhor dhe atë parazgjedhor nuk mund t’i lejoj. Gjitashtu në mbështetje të nenit 171, pika 1 të Kodit Zgjedhor për shkeljëen e dispozitave të sipërpërmendura të Kodit Zgjedhor nga Kryetari i Njësisë Bashkiake nr.9 KQZ vendos dhe sanksion administrativë
PËR KËTO ARSYE
Neni 21, pika 1 dhe neni 49 pika 1, gërma b dhe neni 62, pika 4 të Ligjit nr. 10019, datë 29.12.2008 “Kodi Zgjedhor i Republikës së Shqipërisë” dhe udhëzimi nr. 3, datë 05.03.3009 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet. 
V E N D 0 S I:
1. Pranimin e  kërkesës së paraqitur nga Partia Demokratike.
2. Të kthehet vendndodhja e QV-së nr. 1959 dhe QV-së 1959/1 ZAZ nr. 53 në vendodhjet e caktuara në zgjedhjet pararendëse dhe në listën paraprake të zgjedhësve.
3. Të vendoset sanksion administrativë me gjobë z. Armond Halebi në masën 3.000 (tremijë) lekë
Ky vendim hyn nё fuqi menjёherё.
Kundёr kёtij vendimi mund tё bёhet ankim nё Kolegjin Zgjedhor, pranё Gjykatës sё Apelit Tiranё, brenda 5 ditёve nga shpallja e kёtij vendimi

